
Nagkamali Ba ang Puso? - Carla Giopaolo

Nakatingin sa labas ng bintana si Missy habang 
tumatakbo ang sasakyan. 

Huminga siya nang malalim. 

Nanghihina pa rin ang tuhod niya. Nang 
nakaraang gabi ay hindi siya halos nakatulog dahil 
sa pag-iisip kung ano ang mangyayari sa araw na ito 
sa korte. Ngayon didinigin ang Castillo vs Domingo 
Case No. 4357 for Declaration of Nullity of Marriage.

“Ano ba’ng ikinakatakot mo?” sabi ni Ashley sa 
pag-uusap nila sa telepono noong nakalipas na gabi. 
“Pormalidad na lang ito.”

Tama ang kaibigan. Nagtapos ang kasal na ito 
limang taon ang nakaraan, wala pang isang taon 
matapos ang pormal na seremonya. Ngayon lang 
nila haharapin ang pagpapawalang-bisa ng kasal 
dahil mula nang maghiwalay sila ay ngayon lamang 
bumalik ng Maynila si Eric.

Hindi niya mapigilang makaramdam ng kaba 
dahil ngayon lamang ulit magtatagpo ang landas nila 
ng lalaki simula noong huling araw na nagkasama 
sila. Bago ang araw na ito ay mga abogado lang nila 

ang nag-usap kung kaya wala siyang ideya kung 
ano ang mangyayari. Buti sana kung maayos silang 
nagkahiwalay o kung nagkaroon sila ng proper 
closure sa relasyon nilang mag-asawa. 

But they never had that. A tragedy ended the 
relationship. Missy was twenty-two years old then. It 
had been five long years, pero malinaw na malinaw 
pa rin sa utak niya kung paano sila nagsimula ni 
Eric....

—————

“O, bakit hindi ka pa nakabihis?” tanong ng 
daddy niyang si Architect Martin Castillo nang 
pumasok si Missy sa breakfast room. Nakasuot pa 
rin siya ng pantulog. “Male-late ka sa trabaho mo.” 

“I quit my job,” kaswal na anunsyo niya bago 
umupo sa silyang katapat ng kinauupuan ng kanyang 
ina. 

Umabot siya ng isang tinapay habang sinasalinan 
ng kape ng unipormadong maid ang tasa sa tabi 
niya.

Sabay na tumingin sa kanya ang mga magulang.

“Honey...” Si Mrs. Merenisa Castillo, ang mommy 
niya, ang unang nagsalita. Malumanay pa rin ang 

boses nito. “Bakit naman? Ano’ng nangyari?” 

Walang ganoong diplomasya ang daddy niya. 
Mataas kaagad ang boses nito. “You what?” tanong 
nito. “This is your fifth job in a year!”

Pang-anim iyon, actually, kung ibibilang iyong 
isang trabaho kung saan nag-walk out siya sa unang 
araw pa lang niya sa opisina, pero wala siyang balak 
itama pa ang impormasyon ng ama. 

“Pero, Dad, mas masama naman kung mananatili 
ako sa isang trabaho na hindi ko talaga gusto, di 
ba?” katuwiran ni Missy.

Hindi nabawasan ang pamumula ng mukha ni 
Mr. Castillo, pero mas mababa na ang tono ng boses 
nito nang muling magsalita. “Ang problema sa iyo ay 
hindi mo na natutunang magtiyaga sa kahit anong 
bagay. You don’t even try. Parati mo na lang iniisip 
na kailangang ang mundo ang makibagay sa iyo.”

“Daddy, ano ba? You’re being melodramatic.” 
Lihim siyang napakagat-labi pagkasabi niyon dahil 
muling tumaas ang boses ng matandang lalaki. 

“That’s it. I am giving you exactly ten minutes 
para magbihis,” maawtoridad na saad nito.

“Why?” Muntik nang matapon ang kapeng 

iniinom niya pero nakuha pa niyang magtanong. 

“Sasama ka sa akin. Mula ngayon ay 
magtatrabaho ka na sa kompanya natin kung 
saan kita makikita at maoobserbahan kung paano 
magtrabaho. Napapanahon na para matutunan 
mong patakbuhin ang sarili nating negosyo.”

“But, Dad...” protesta ng dalaga. Alam ng ama 
kung gaano niya kaayaw ang ideya ng magtrabaho 
para rito.

“Nine minutes.”

“Ano ba, Dad?” reklamo niya.

Tumingin si Missy sa mommy niya for support 
pero nagkibit-balikat lang ito. Klaro sa mga galaw 
nito na hindi siya nito papanigan this time.

“Missy, kapag hindi ka pa ready sa loob ng siyam 
na minuto, dadalhin kita sa opisina ko na ganyan 
ang suot,” babala ni Mr. Castillo. “Sasama ka sa akin, 
gusto mo man o hindi.”

Dahil noon lang siya kinakausap nang ganoon ng 
ama, hindi pa rin niya nare-recognize ang extent ng 
pagkagalit nito kaya nagsasalita pa rin siya at hindi 
pinapansin ang warning na tahimik na ibinibigay ng 
ina sa kanya.



Nagkamali Ba ang Puso? - Carla Giopaolo
“Daddy, hindi mo ako puwedeng piliting 

magtrabaho kung ayaw ko!”

Ngumisi ito. “Anong hindi? Then watch me. 
Kapag hindi mo sinunod ang gusto ko, I’m throwing 
you out of my house with nothing kundi iyang damit 
na suot mo! No cars, no allowances, no credit cards.”

“You can’t do that to me!” malakas na tutol niya.

“Maniwala ka, Missy, kaya ko at gagawin ko 
kung iyon ang kinakailangan para maiayos ang 
buhay mo.” Muli itong tumingin sa relo. “Now, you 
have exactly seven minutes.”

Alam ni Missy na talo na siya sa argumento 
nila ng kanyang ama. Walang salita na tumayo 
siya at lumabas ng breakfast room. Umakyat siya 
ng hagdanan at tinungo ang silid. Kinumbinsi niya 
ang sarili na temporary lang iyon. After all, hindi 
naman siguro magtatagal ang galit ng daddy niya. 
Dadaanin niya sa lambing tulad ng dati.

Sigurado siyang kapag humupa na ang galit nito 
ay papayag itong maghanap siya ng ibang trabaho. 
Kaya naman in record time of less than seven minutes 
ay nakapag-shower na siya at nakapagbihis. Isang 
slip-on dress at medium-heeled sandals ang isinuot 
niya. Nagbaon siya ng matching accessories para 

isuot iyon pag nasa kotse na siya. Buti na lang at 
hindi niya kailangang mag-makeup. Blush at lipstick 
lang ang inilalagay niya sa mukha. 

Matagal na siyang hindi nakapunta sa opisina 
ng ama. High school freshman pa siya noong huli 
siyang mapadpad doon, kung tama ang pagkakaala 
niya. 

Sa buong biyahe patungo roon ay hindi nag-
uusap ang mag-ama. Sanay na nagbabasa ng diyaryo 
si Mr. Castillo kapag nasa sasakyan. Siya naman ay 
wala sa mood makipag-usap.

Nagsalita lamang ang matanda nang mag-park 
na ang sasakyan sa harapan ng four-storey building 
na nagtataglay ng pangalan nila. Matatagpuan iyon 
sa Pasay Road Extension. 

Bumaba siya ng sasakyan kasunod ng 
matandang lalaki pero tumigil siya para tingnan ang 
kapaligiran. 

Heto ang sinasabi ng daddy niya na magiging 
kanya balang araw. Isang mababa pero perfectly 
structured building with equally perfect landscape 
design. Tama lang iyon. After all, isa ang kompanya 
nila sa pinakamalaking real estate developer sa 
bansa. At ang building na iyon ay isang showcase 

ng puwede nilang gawin kahit may mga limitations 
ang lokasyon. 

Sa kabila ng pagkainis, nakaramdam pa rin siya 
ng pride para sa magulang. 

Her dad was a self-made man. Mula sa isang 
lower middle-class family, dahil sa sipag at tiyaga 
ay nakuha nitong umakyat ng estado sa lipunan at 
maging isa sa pinaka-iginagalang ng businessman at 
architect sa Pilipinas ngayon. 

Subalit sa kabila ng kasalukuyang antas nito 
sa lipunan, frustration nito ang nag-iisang anak. Si 
Missy ay ni hindi makapagdesisyon kung ano ang 
balak gawin sa buhay. 

She had always excelled in academics, pero 
tatlong beses siyang nagpalit ng kurso sa kolehiyo. 
Nang sa wakas ay maka-graduate siya sa kursong 
Communications ay hindi niya alam kung ano ang 
gustong trabahuhin.

“Hindi mo naman siguro iniisip na umurong 
ngayong nandito na tayo?” pukaw ng kanyang ama.

Tiningnan ito ni Missy. “Please put it on record 
that I am doing this under duress.”

Tinalikuran siya nito pero may narinig siyang 

tunog na parang tawa mula rito.

—————

Ang office ni Mr. Castillo ay nasa fourth floor 
ng gusali. Naroon din ang buong finance and 
administration office at ang main conference room. 
Sa first floor ng building ay matatagpuan ang sales 
and marketing department. Sa second floor makikita 
ang architecture and design department at third 
floor naman ang engineering division. 

“May dadaanan lang ako sa third floor,” 
paliwanag ng daddy niyang arkitekto matapos 
pindutin ang level na iyon sa elevator. 

“Okay,” matabang na sagot ni Missy. 

Sumunod lang siya sa paglalakad nito nang 
makalabas ng elevator. Hawak niya ang handbag na 
light blue rin tulad ng damit at sapatos niya.

Balak sana niyang mag-complain dahil sa bilis 
maglakad ng daddy niya nang mapatigil siya sa tapat 
ng isang nakabukas na pinto.

 Magulo pa ang silid, may mga kahon na nasa 
paligid, parang naglilipat pa lang doon. 

Pero hindi iyon ang nakatawag-pansin sa kanya 
kundi ang tao sa loob niyon na seryosong pinag-

aaralan ang nakalatag na blueprint sa lamesa. 
Nakaupo ito sa gilid ng table, hawak sa kandungan 
ang isang hardhat at magulo ang buhok. Nakasuot 
ito ng white shirt at maong pants.

Ang lalaking iyon na yata ang pinakaguwapong 
hombre na nakita niya sa kanyang buong buhay.

Malamang ay naramdaman nito ang pagtitig 
niya, iniangat nito ang mukha mula sa pinag-
aaralang blueprint at tumingin sa kanya.

Those eyes....  

Pakiramdam ni Missy ay tumigil ang mundo 
nang magtama ang mga paningin nila. 

Ngumiti ang lalaki sa kanya. Nakalimutan 
niyang huminga pero naalala niyang ngumiti rin. 

“Missy, let’s go.” 

Kung hindi pa niya narinig ang boses ng kanyang 
ama ay hindi siya matitinag. 

Bago humakbang para muling sumunod sa 
matanda ay tingnan niya ang pangalang nakasulat 
sa pinto ng silid na iyon.

Eric Domingo

Chief Engineer

Masyadong bata ang hitsura ng lalaking iyon 
para maging chief ng kahit ano. But she liked his 
name. Eric. 

—————

“Let me see, saan kaya kita puwedeng ilagay?” 
nag-iisip na tanong ni Mr. Castillo.

“Sa ibabaw ng table. Puwede akong centerpiece,” 
sabi ni Missy dahil pakiramdam niya ay para siyang 
flower vase na pinag-iisipan kung saan ipapatong. 

Hindi siya pinatulan nito, bagkus ay inangat ang 
telepono. “Miss Lopez, can you please come here at 
my office.”

Tumingin sa kanya ang matanda nang maibaba 
nito ang telepono. “That’s the HR manager. Pinapunta 
ko na rito para malaman kung saan may bakanteng 
posisyon. Of course, gusto kong magsimula ka sa 
entry level position.” 

“Of course.” 

Narinig nito ang sarcasm sa kanyang sinabi. 

“Missy, tandaan mo, para sa ikabubuti mo rin ito.”

“Sure, Dad.” 

Mas iinit pa sana ang ulo ng dalaga nang may 
naalala siya. A certain guy in white shirt and jeans 
flashed into her mind. Nag-iba bigla ang tono niya. 
“Dad, if you really want me to learn things, gusto 
kong magsimula sa engineering division. Alam 
n’yong halos wala akong alam sa business natin. 
From there, I will learn the basics like how to build 
things and all that stuff.”

Bahagyang nagtaas ng kilay ang ama sa sinabi 
niya, pero napigilan ito sa pagsasalita nang makarinig 
sila ng mahinang katok sa pinto.

“Come in,” utos nito.

Pumasok sa opisina ang isang slightly familiar 
figure ng HR manager.

“Miss Lopez, have you met my daughter, Missy?”

Tumingin ang babae sa kanya. “Yes, of course, 
but that was a long time ago. Batang-bata pa siya 
noon. Mabuti naman at napasyal ka ulit dito after 
such a long time, Missy,” nakangiting sabi nito.

“Yes.” Si Mr. Castillo muli ang nagsalita. “Pero 
hindi siya pumapasyal lang ngayon. She is here to 

join the company. Ang sinabi ko nga sa kanya, mas 
gusto kong magsimula siya sa entry level position 
para mas ma-appreciate niya ang kompanya. Saang 
department ba’ng merong opening?”

“Hmm... parati namang may opening ang 
sales—”

“No!” mariing tanggi ni Missy. “Anything but 
that. And no accounting either, please.”

Nag-isip muli ang HR manager. “Merong 
opening sa architecture and design department pati 
sa engineering division pero—”

Napabilis muli ang pagsingit niya. “As I was 
telling Daddy, a job at the engineering division is 
fine with me.”

Tumikhim ang ama niya. 

Nag-alangan si Miss Norma Lopez. “Pero kung 
hindi ka engineer, administrative assistant lang ang 
bakanteng position.”

Napalunok siya. “Secretary?”

“Well, parang ganoon pero mas pinalaki ang 
functions,” paliwanag nito. “We have a newly 
promoted chief engineer at naghahanap pa kami 
ng AA.” Humarap ito kay Mr. Castillo. “Sir, do you 

remember Engr. Domingo?”

Nang marinig ang pangalang iyon, hindi na 
napigilan ni Missy ang sarili. “That’s it. I think I will 
be perfect for him.”

Sabay tumingin ang dalawa sa kanya nang 
marinig ang sinabi niya.

“Ang ibig kong sabihin, I will be perfect for the 
job.” Nginitian niya ang ama. “Daddy, sige na.” 

Tiningnan siya ni Mr. Castillo. Wala nang 
gaganda pa sa ngiti ng anak kapag may gustong 
hilingin. Hindi nito maipaliwanag kung bakit 
biglang naging enthusiastic siya na magtrabaho sa 
engineering division. 

There was something fishy in the way Missy’s 
face suddenly lit up. Pero masyadong natuwa ang 
matanda dahil sa wakas ay sumusunod ang dalaga 
sa gusto nito para mag-speculate pa ng kung anu-
ano. Bukod pa roon, hindi nito alam kung kaya 
nitong panindigan ang banta sa kanya. Mainit lang 
ang ulo nito kanina. Pero ang totoo, his daughter 
could easily twist him around her little fingers. Sa 
isang banda, masasabing isang maliit na tagumpay 
ang pagpayag ni Missy na magtrabaho sa kompanya, 
anuman ang kanyang dahilan.

Gumawa ito ng desisyon. “Okay. Sa engineering 

division natin ilagay ang aking anak, Miss Lopez. 
Because she wants to learn how to build things and 
all those stuff.”

—————

“No!” mariing pagtanggi ni Eric Domingo.  

Nakatayo si Missy sa loob ng opisina ng chief 
engineer kung saan nakikipag-usap ang binata sa 
HR manager. 

Nang pumasok siya kanina ay nginitian siya 
nito pero napawi ang ngiting iyon sa sinabi ni Miss 
Lopez. 

“This is Miss Missy Castillo. She will be your 
administrative assistant.”

Parang nakalimutan ng lalaki na nandoon siya 
sa opisina nito nang tumanggi ito. Pero nang maalala 
siya ay tumingin ulit ito sa kanya. “Miss Castillo, can 
you excuse us for a second?” sabi nito.

Saglit siyang natigilan dahil hindi niya 
naintindihan na ang ibig sabihin nito ay pinapalabas 
siya sandali ng silid. 

Kinailangan pa nitong ulitin ang utos.



Nagkamali Ba ang Puso? - Carla Giopaolo
“Sure,” finally ay sabi niya.

Ang kaso, kahit nasa labas na siya ng opisina ni 
Eric ay naririnig pa niya ang usapan sa loob. 

“Miss Lopez, alam mo naman kung paano ako 
magtrabaho, di ba?” paalala ng binata. “And I would 
expect my AA to work as hard as I do. From the 
looks of that Miss Castillo, she won’t last a day.”

“Bakit hindi mo muna subukan si Miss Castillo?” 
suggestion ng kausap. “Besides, she came in highly 
recommended.”

Tumahimik sa loob habang marahang ina-absorb 
ni Eric ang ibig sabihin ng ’highly recommended.’ 
Mayamaya ay muli itong nagsalita.

“Sasabihin ko na nang derechahan kung ano’ng 
iniisip ko. I have no intentions of working with a 
Barbie Doll-looking girl whose major concern is how 
not to break her nails!”

At that point, biglang binuksan ni Missy ang 
pinto.  Hindi na niya kayang tanggapin ang mga 
insulto ng lalaki. 

“Excuse me, Engineer, I heard what you said.”

Itinaas ni Eric ang dalawang kamay sa isang akto 
ng pagsuko. “Great! She’s an eavesdropper, too.”

Lalong namula si Missy. “No, I am not! I can’t 

help overhearing your remark about me. Let me tell 
you this, Engr. Domingo. First and foremost, I am not 
a Barbie Doll. Hindi ko kasalanan na ipinanganak 
akong maganda. Secondly, I graduated top of my 
class. Siguro naman kaya kong maging sekretarya. I 
mean... duh? How hard can that be?”

Duh? Parang hindi makapaniwala ang inhinyero 
sa narinig mula sa kanya. Napailing na lamang ito.

“All right.” Kay Miss Lopez nito ibinaling ang 
tingin. “Susubukan ko. Pero puwede bang pakisabi sa 
kung sino man ang nagrekomenda kay Miss Castillo 
na ang tanging hinihiling ko na lang ay ilagay muna 
siya under probation sa loob ng tatlong buwan. 
After that, I will request for an evaluation if she is 
qualified to remain as my administrative assistant.”

Hindi na nito pinansin si Missy pagkasabi niyon. 

Café mocha from Starbucks, bagel with cream 
cheese, foot spa, shopping, shopping…. 

Upang maiwaksi sa isipan ang pagkaasar kay 
Eric Domingo, inisip ni Missy ang mga bagay na 
paborito niya. Ang dahilan, pinipigilan niya ang 
sarili na gawin ang tunay na gustong gawin—ang 
ibato ang buong desk niya sa binata! 

That slave driver! 

Sa dami ng inuutos nitong gawin niya, 
masuwerte siya at may time pa siyang huminga. To 
top it all, parang napapansin lang siya nito kapag may 
gustong iutos o kaya naman ay may nakitang mali 
sa ginawa niya. Isa pa, napupuna niyang malimit 
itong may makitang mali sa kanyang ginagawa.

Hindi siya susuko! 

Besides, kapag ganitong nakaupo si Eric sa 
desk nito at preoccupied sa binabasang papeles o 
pag-aaral ng blueprint, his lashes shadowing his 
handsome face at naoobserbahan niya ito nang 
tahimik, this job was worth living for.

Now, if he would only look up again and smile 

her way, it would be worth dying for as well. 

That’s totally pathetic, Missy, sabi niya sa sarili. 
Baka may latent masochistic tendencies talaga siya 
na ngayon lang niya nadidiskubre. 

Umupo siya nang derecho nang sa wakas ay 
inangat nito ang ulo mula sa ginagawa at tumingin 
sa kanya. 

“Miss Castillo, tapos mo na ba i-encode ‘yung 
report ng Sahara Development?”

Pinigilan niya ang sarili na tumili. 

—————

Later in the week, may isang bagay siyang 
nadiskubre nang minsang pumasok siya nang maaga 
sa opisina. 

Dumating si Eric pagkaraan ng ilang minuto. 
Bagong paligo ito, medyo basa pa ang buhok at 
nasamyo niya ang amoy ng sabon sa katawan nito... 

Nadiskubre niya na iyon ang magiging 
pinakapaborito  niyang tanawin sa buong mundo. 
Gusto niya ang hitsurang iyon ng binata; it took her 
breath away.

 “Ang aga mo.” Hindi good morning. Hindi rin 

pagbati ang unang sinabi nito sa kanya. In fact, he 
sounded accusing.

“I wanted to finish your report early,” 
pagsisinungaling niya. Sa palagay niya ay mas 
impressive iyong pakinggan kaysa sabihin ang totoo: 
na bawal gamitin ang kotse niya dahil napatapat 
iyon sa color coding ngayong araw.

He rewarded her with an approving smile. 
Kauna-unahang pagkakataon iyon na nginitian siya 
nito nang ganoon mula nang magsimula siyang 
magtrabaho para rito.

Noon tuloy nabuo ang resolve ni Missy. Magpapa-
impress siya nang husto kay Eric. She would be 
the best administrative assistant ever. Kung dati 
ay napipilitan siyang magtrabaho para makahabol 
lamang sa mga inuutos sa kanya, matapos ang 
sandaling iyon, she began working like a woman 
possessed. 

After all, kung maganda ang magiging resulta 
ng evaluation sa work performance niya ay mas 
magtatagal ang pagkakataon niyang parating 
makasama si Eric. Kung bakit naman kasi habang 
tumatagal ay parang lalong lumalala ang obsession 
niya rito!

Ang resulta: pumapasok siya sa opisina ng seven 

o’clock kasi dumarating si Eric ng seven fifteen. 
She wouldn’t want to miss his morning look for the 
world. Imbis na lumabas ay kumakain na siya ng  
tanghalian sa desk niya at gabi na rin kung umuwi 
siya. Hindi siya nagsa-submit ng hindi perfect na 
trabaho and she was never late for anything.

“Pare, sobrang sipag nitong sekretarya mo. 
Naiinggit na kami sa ‘yo. Ano ba’ng ginawa mo to 
deserve the best secretary in the department, ha?” 
nagbibirong sabi ng isa pang inhinyero, si Gino 
Ilagan, minsang nandoon ito sa office ni Eric para 
magkonsulta ng plano.

Hinintay ni Missy kung ano ang isasagot ni Eric. 
Hindi ito nagsalita pero tumingin sa kanya and there 
was pride in his eyes when he smiled at her. 

Nagsimula rin siyang magsuot ng casual clothes 
sa pagpasok sa opisina. Dahil sa nature ng trabaho, 
ganoon ang uri ng pananamit ang parating suot ng 
mga tao sa departamento. Para makibagay, malimit 
na jeans and shirt lang ang suot niya. 

Iyon nga lang, pumapasok siya sa trabaho na 
nagda-drive ng pinakabagong modelo ng BMW.

—————

Ilang linggo lang mula nang magtrabaho siya 

sa kanilang kompanya ay kabisado na ni Missy 
ang routine ni Eric. Maagang papasok sa opisina, 
tatapusin ang mga paperworks at administrative 
requirements pagkatapos ay aalis para mag-inspect 
ng mga project sites. On his way there, nagla-lunch 
na ito sa labas pagkatapos ay babalik ulit sa opisina 
by mid-afternoon for planning, meetings o kaya 
naman ay more paperworks. 

Naging routine na rin ang trabaho ni Missy 
mula sa pagki-keep track ng lahat ng schedules nito, 
pagpa-finalize ng mga reports, pagsusulat ng minutes 
ng mga meetings hanggang sa paghahanda ng mga 
presentations, kung kinakailangan. Challenging para 
sa kanya ang pagbi-beat sa mga deadlines at ang 
pag-a-adjust sa iba’t ibang quirks na matatagpuang 
unique sa bawat proyekto. Kaya kailangang sagsagan, 
pulido at metikuloso ang trabaho. Dahil matalino 
at driven siya sa pagkakataong ito, madaling naka-
adjust ang dalaga. 

Exactly one month nang nagtatrabaho si Missy para 
kay Eric. Palabas na ng opisina ang binata upang 
mag-lunch nang biglang tumigil sa tapat ng table 
niya. 

That was a particularly difficult morning dahil 
sandamakmak ang ni-rush niyang mga papers kaya 
tanghali pa lang ay harassed na siya.

“Missy, nag-lunch ka na ba?”

Mukha siyang engot sa sobrang pagkagulat. 
Walang kinalaman sa trabaho ang tanong na iyon ni 
Eric. She just stared at him. 

“Me?”

Tila gusto nitong matawa sa reaction niya.“Missy, 
tayong dalawa lang ang narito.”

“Yes. I mean, nope. No lunch yet.” Gusto na 
niyang sipain ang sarili dahil hindi siya makabuo ng 
pangungusap bilang tugon.

Hindi napansin ni Eric ang pagkataranta niya. 

“Halika. Let’s have lunch,” nakangiting saad 

nito.

Mabilis siyang tumayo para sumama rito.

—————

“O, bakit hindi ka kumakain?” tanong ni Eric 
nang mapansing hindi ginagalaw ni Missy ang 
kanyang pagkain.

Kasi mas gusto ko lang na titigan ka, isip niya.

Tumawa ito nang malakas. “Bakit mo naman 
ako gustong titigan?”

Noon lang niya na-realize na nasabi pala niya 
nang malakas kung ano ang kanyang iniisip. Namula 
ang buong mukha niya. 

“K-kasi… para kasing ang sarap ng kinakain 
mo,” subok niyang magpaliwanag.

“Okay. Akala ko kasi naguguwapuhan ka sa 
akin.”

Dalawang bagay ang nag-strike kay Missy sa 
sinabi ni Eric. Una, may sense of humor pala ito. 
At pangalawa, totohanang nakikipagbiruan na ito sa 
kanya. Ano kaya kung aminin niya na sobrang lapit 
sa katotohanan ng tinuran nito? No way!

“Whatever,” natatawang sabi lang niya. 

Parang na-amuse ito. “Pareho ba ng ibig sabihin 

ang duh at saka whatever?”

Natawa siya. “Ano ba?”

Doon nagsimula ang pagiging close nila. 
Pagkatapos noon, malimit na silang sabay mag-
lunch. Nang isang hapon na yayain siya nito sa 
project site, alam na ni Missy that she had arrived. 

“Wow, what an honor!” Di niya napigilang 
sabihin nang tanungin siya nito kung gustong niyang 
sumama para makita niya kung ano ang hitsura ng 
mga ginagawa nila on paper.

Sabay silang bumaba patungong parking lot 
kung saan naroon ang sasakyan ni Eric. It was an 
old pick-up truck na mukhang maraming taon nang 
nagserbisyo sa may-ari. 

“Pasensya ka na at walang air-con itong sasakyan. 
Di ko pa napapagawa,” anang binata nang pasakay 
na sila ng pick-up.

Nagsalita siya bago nag-isip. Hindi lang ang 
kanyang sarili ang inisip niya kundi ang comfort ni 
Eric. “Kung gusto mo, we could use my car.”

Napatigil siya nang makita ang reaksyon sa 
mukha ng kasama. He looked incredulous.

“I’m sorry,” sabi niya. “I didn’t mean…”

“You are hurting Snuffle’s feelings.”

“Snuff—Who?”

“Missy, this is Snuffle. This is my first car from my 
very first job and he is very sensitive,” pagpapakilala 
nito sa sasakyan na parang nagpapakilala ng isang 
matalik na kaibigan.

“Oh,” sabi niya. Humarap siya sa pick-up at 
hinawakan ito sa hood. “Sorry, Snuffle, sobrang 
insensitive ko.”

“I guess that’s okay. Sige, kotse mo na lang ang 
gamitin natin. Saan naka-park ‘yon?”

Ibinalik niya ang tingin sa binata. “Eric, if you’d 
rather... I mean, okay lang kung mas gusto mo...”

“Missy, it’s okay. I’m sure mauunawaan ni 
Snuffle.”

Ngumiti siya. Eric was really adorably crazy 
when he chose to.

She led the way to her car. Kasunod niya ang 
lalaki. Napasipol ito nang makita ang nilapitan 
niyang sasakyan. Latest model iyon ng BMW. 

“Oh, wow! This is your car?”

Akmang bubuksan ni Missy ang pinto sa driver 

side nang marinig ang reaksyon na iyon. Tumingin 
siya kay Eric. “Yeah. Bakit?”

“Wala. Nakikita ko kasi ito and I’ve always 
wondered kung sino’ng may-ari.”

Iniabot niya rito ang susi. “Want to drive?”

Parang batang inabutan ng candy na naging 
excited ito. “Sure.” 

—————

The afternoon was perfect. Na-realize ni Missy 
na gusto niyang manood ng proseso ng construction. 
Hindi siya maubusan ng tanong. At hindi rin 
maubusan ng mga manggagawang gustong sumagot 
sa mga katanungan niya. For the first time ay na-
appreciate niya ang negosyo nila.  

Nanghihinayang siya na madiskubre kung gaano 
kakaunti ang alam niya tungkol dito at kung paanong 
napakarami pa niyang dapat matutunan bago siya 
mag-take over sa magulang sa pagha-handle ng 
kanilang negosyo. Ngayon ay may kasiguruhan sa 
puso niya na iyon ang nais niyang gawin. Someday.

On their way back to the office ay dumaan muna 
sila sa Starbucks para bumili ng kape. Pahapon na 

noon at tapos na ang mga trabaho kaya tumambay 
muna sila sa parking lot habang umiinom ng kape.

Una ay nagkukuwentuhan lang sila ng kung anu-
ano habang nakaupo sa hood ng kotse. Mayamaya 
ay napunta sila sa mas personal na diskusyon.

“Eric, how come you don’t have a girlfriend yet?” 
Iyon ang pinakamatagal nang gustong itanong ni 
Missy sa binata  at ang tagal na niyang tumitiyempo.

Muntik nang matapon ang kapeng iniinom nito.

“Paano ka naman nakasiguro na wala pa akong 
girlfriend?” balik-tanong nito.

“Hello? Ako ang sekretarya mo. More than one 
month na ako rito, ni wala pang girl na tumatawag 
sa iyo on a regular basis. Wala rin akong nakikitang 
babae na nagpupunta sa office mo.”

“Kailangan ko ba talagang sagutin iyan?”

“Hmm… Sana. Para hindi na ako mag-speculate.”

“Well, kasi ang dami ko pang plano sa buhay kaya 
hindi pa ako nakikipagrelasyon,” simula nito pero 
biglang nag-alinlangan. “You won’t understand.”

Kumunot ang noo niya. “Why not?”

“Kasi mayaman ka.”

“Paano ka naman nakasigurong mayaman ako?”

“Hello?” panggagaya nito na nagpatawa sa 
kanya.  Nagpatuloy ito, “Kasi po mahigit isang 
buwan na tayong magkasama at walang indikasyong 
makikita sa iyo na mahirap ka lang. Secondly, 
nakaupo tayo sa hood ng isang BMW. At ikaw ang 
may-ari ng kotseng ito.”

Tumangu-tango siya. “Okay. Point taken. At any 
rate, baka maintindihan ko rin kung sasabihin mo.”

Mukhang hindi kumbinsido pero nagsalita pa 
rin ito. “Ang dami ko pa kasing gustong gawin….”

“Like?”

“I want to be rich.”

“Oh,” sabi niya. “Bakit mo gustong yumaman? 
I mean, ano naman ang gagawin mo sa sobrang 
maraming pera?”

Tumawa ito. Masuyo nitong ginulo ang buhok 
sa tuktok ng ulo niya. 

“Missy, you have always been wealthy at dahil 
hindi mo naranasang mawalan, hindi mo na-a-
appreciate ang value ng mayroong maraming pera 
para gawin ang mga gusto mo.”

Tumigil ito sandali, hinaplos ang cup ng 

kape habang marahil ay iniisip kung paano 
magpapaliwanag sa kanya. “Hindi naman kami 
napakahirap pero kung hindi medyo bitin, there 
is always just enough. Masuwerte na lang ako at 
parehong teachers ang mga magulang ko so alam 
nila ang value ng education kaya iginapang talaga 
nila na makapag-aral kami. But in the process, they 
deprived themselves with a lot of things. 

“Ipinangako ko sa sarili ko noong nag-aaral ako, 
yayaman din kami at ibibigay ko sa kanila lahat ng 
ipinagkait nila sa sarili nila para lang mabigyan kami 
ng tamang edukasyon. I will be filthy rich someday 
and prove to them that all their sacrifices are  not in 
vain.”

Pinag-isipan ni Missy iyon. Totoo ang sinabi 
ni Eric tungkol sa kanya kaya hindi kaagad siya 
nagsalita. Dahil pakiramdam niya ay masyadong 
seryoso na ang usapan, nagbiro siya. “You can marry 
a very rich girl.” 

Isang malakas na tawa ang tugon nito bago ito 
muling nagseryoso. “That won’t work at all. You 
see, hindi lang naman talaga ‘yung pagkakaroon ng 
maraming pera ang attractive para sa akin kundi 
ang proseso ng kung paano ako makakarating doon. 

“Kung may mag-aabot sa akin ngayon ng 

one hundred million pesos, malamang hindi ko 
tanggapin. I want to be rich dahil pinagsikapan ko 
iyon. Iba rin siguro ‘yung pride na alam mo na ito 
‘yung ipinangako mo sa sarili mo na gagawin mo o 
magiging ikaw ‘tapos nagawa mo nga.”

Iyon ang naintindihan ni Missy. Parang ganoon 
mag-isip ang daddy niya ayon sa mga kuwento nito. 
She respected him for that.  

At sa pagkakataong iyon, nasiguro niya na she 
was truly, hopelessly in love with Eric. 

May isa lang problema.

Sinabi niya ang iniisip. “So palagay mo, 
makakaabala lang sa iyo ang karelasyon.”

“Hindi naman sa ganoon. Siguro, mas okay 
kung wala munang distractions. Pakiramdam ko 
kasi unfair naman sa magiging karelasyon ko kung 
darating siya sa puntong ito ng buhay ko.” 

At that point, tumayo si Eric mula sa hood ng 
sasakyan para humarap sa kanya,

“Tama na ang tungkol sa akin. Ikaw? Bakit wala 
ka pang boyfriend?”

Si Missy naman ang nag-alinlangan. Alam 

niyang hindi niya maaaring sabihin na ang lalaking 
gusto niyang maging boyfriend ay gusto pang 
magpayaman. Minabuti niyang tumayo rin mula sa 
hood ng BMW, kinuha sa kamay ni Eric ang empty 
cup ng kape at itinapon iyon sa trash can kasabay ng 
pinag-inuman niya. 

That bought her time to think kung ano ang gusto 
niyang isagot sa tanong nito. Baka kasi sumabit siya 
pag seryosong sagot ang ibinigay niya kung kaya 
naisipan na lang niyang magpatawa.

“Now, Engr. Domingo, why do you think a rich, 
pampered girl like me would want to complicate her 
life?”

—————

May kailangan silang ayusin na presentation 
ni Eric para sa susunod na araw. Pero may party sa 
lobby dahil birthday ng vice president for marketing 
kaya bumaba muna siya kasama ang binata para 
makidalo. Nagkasundo silang bumalik sa opisina 
pagkatapos ng party. 

Nasa party ang lahat ng nagtatrabaho sa 
building na iyon. Even Missy’s dad was there pero 
hindi ito nagtagal. Nasabi na niya rito na medyo late 
siyang uuwi dahil may kailangan pa siyang tapusing 

trabaho. 

After a couple of drinks at past eleven na ay 
sinenyasan niya si Eric na oras na para bumalik sila 
sa opisina.

At one o’clock in the morning, patapos na sila 
pero nakalatag pa sa sahig ang mga blueprints na 
ibibigay sa mga kausap nila kinabukasan.

Nakaupo si Eric sa carpeted na sahig, tinitingnan 
ang mga ito. Bago sila nag-umpisang magtrabaho 
ay pareho nilang inalis ang kanilang mga sapatos at 
nakapaa na lang sila.

Tumigil na si Missy sa ginagawang pagbabasa 
ng mga papeles para panoorin si Eric. 

She had loved this man from the very first time 
she saw him but never more so than at that moment.

Sa tingin niya, he had never looked so handsome 
as he did then. Pinigilan niya ang impulse to reach 
out and touch him. Instead ay umupo rin siya sa 
gilid ng posisyon nito kung saan matitingnan niya 
ito nang hindi masyadong halata.

Iyon ang akala niya.

“Missy, stop looking at me like that,” sabi nito 
na hindi inaalis ang tingin sa pinag-aaralang plano.

Caught in the act, patay-malisya siya. “Like 

what?” 

Ang hindi niya alam noon, dahil bago sa kanya 
ang lahat ng nararamdaman niyang attraction kay 
Eric, hindi rin niya alam kung paano iyon itago nang 
tama.

Tumingin sa kanya ang lalaki at may expression 
sa mga mata nito na hindi pa niya nakikita noon. 

It made her heart beat faster. 

“Missy, I’ve been trying very hard so please help 
me.”

Nalito siya sa ibig nitong sabihin. “Trying very 
hard to what?”

“To stop myself from kissing you.”

Napakurap si Missy. There were a thousand tiny 
butterflies in her stomach. 

Unang pagkakataon itong nagpakita, much 
more, nagsabi ng nararamdamang attraction para 
sa kanya. 

And he was so near.

“Why would you want to do that?”

“Kiss you?”

Inilapit ni Missy ang mukha niya sa mukha nito. 
“No. Stop yourself.”

They kissed then. 

Hindi na niya sigurado kung sino ang unang 
gumalaw. Hindi niya alam kung bakit nangyari iyon. 
It couldn’t have been the alcohol. Kaunti lang naman 
ang kanilang nainom. All she knew was that their 
lips were locked in a sweetest kiss... and it was her 
first kiss. He was kissing her as if he’d been wanting 
to kiss her forever. 

It began with a kiss. But soon it wasn’t enough.

“Missy?” he asked as he lowered her to the 
carpeted floor.

Hindi siya sumagot. Itinaas lang niya ang mga 
braso so he could freely take off her shirt.

—————

“Ma’am, nandito na po tayo.”

Nabalik si Missy sa kasalukuyan pagkarinig sa 
boses ng driver niya.

Tumingin siya sa labas ng kotse. Natanaw niya 
ang kaibigan na siya ring lawyer niya. Naghihintay 

ito sa kanya sa entrance ng korte.

 “Good morning, beautiful,” salubong nito.

Lumabas siya ng sasakyan. “Hi, Cyrus! Nandiyan 
na ba siya?” May nerbyos sa tanong na iyon.

Tumango ito. “Halos magkasunod lang kayong 
dumating.”

She felt a lump in her throat. “Okay.” Ngayon pa 
lang ay parang nanghihina na ang tuhod niya.

Tiningnan ni Atty. Cyrus Sarmiento ang 
expression sa mukha ng kaibigan bago nagsalitang 
muli, “Are you ready to do this, Missy?”

No! Never! sigaw ng utak niya. “Sure,” sabi niya 
nang malakas. “I’m ready.”

Nakatalikod si Eric sa pinto ng silid kung saan 
gaganapin ang hearing para sa annulment ng kasal 
nila ni Missy pero naramdaman niya ang pagdating 
ng babae. 

Hindi siya lumingon. He didn’t trust himself to 
look at her. Hinintay niyang mapunta ito sa line of 
vision niya.

She stopped in front of the seat directly across him. 
Tumayo siya, pormal na bumati at iniabot ang kamay 
sa abogado at kay Missy bago sila magkakasabay na 
umupo. Nasa pagitan nila ang conference table. At 
ang limang taon ng paghihiwalay.

The years had been good to her. Mas pinaganda 
ng maturity ang mukha nito at mas naging mahugis 
ang katawan kaysa noong huli niya itong nakita. 

Palihim niyang tinitigan si Missy, hinahanap 
kung ano ang pakiramdam niya. 

Ito ang babaeng bumago ng buhay ni Eric. This 
was the beautiful girl who turned his life upside 
down. This was the girl who was vain and self-
absorbed, the girl he loved to distraction. 

Naalala niya noong una niya itong nakita. 

Pumasok ito sa kanyang opisina kasama ang kanilang 
HR manager. Mukha itong model sa commercial ng 
sabon. She had long wavy hair and her complexion 
was like peaches and cream.

Noong una ay ayaw niya talaga kay Missy. Ito 
ang representasyon ng mga inaayawan niya sa 
isang babae. Maarte, pustoryosa, too beautiful for 
anybody’s peace of mind.

Pero nang wala na siyang choice kundi tanggapin 
ito sa kanyang opisina, unti-unting nabago ang 
pagtingin niya rito. Tinanggap niya na mali ang 
kanyang unang impresyon dito. 

After all, kagaya niya ay subsob ito kung 
magtrabaho. Binalak niyang pahirapan ito para 
sumuko pero nakipagsabayan ito sa kanya. Wala 
itong reklamo, tahimik na ibinigay lahat ng hiningi 
niya. So instead of her giving up, she managed to 
win his respect. 

Higit pa sa respeto, habang tumatagal ay 
parang mas nagiging gusto niya itong makilala 
nang mas malaliman. And on one particularly weak 
day, he relented and invited her to lunch. Iyon ang 
pinakamalaki niyang pagkakamali. Dahil habang 
dumadaan ang mga araw na nagkakalapit sila ay 

lumalakas ang attraction na nararamdaman niya 
para rito.

Minsang sinabi niya na walang lugar ang isang 
babae sa kanyang buhay nang mga panahong iyon. 
He had posted a challenge to himself early in his life 
and that was all that mattered to him then. 

Until Missy came.…

Darating siya sa office and the mere sight of her 
would instantly make him feel that the world was all 
right. Ngingitian siya ni Missy at ang pakiramdam 
niya, kaya niyang gawin ang lahat ng bagay. 

She made him laugh. Puwede silang mag-
usap ng tungkol sa kahit anong bagay, kahit gaano 
katagal. May mga gabing pag-uwi niya, nami-miss 
na niya kaagad ang dalaga. 

He realized that he was falling in love with her. 
But he got it all under control. 

Until that night….

He was vulnerable and couldn’t stop himself 
from kissing her. 

She had felt so good in his arms. As if she had 
always belonged there.

Una siyang nagising matapos ang mainit na 

tagpong iyon. Natutulog si Missy sa braso niya. He 
lifted himself slowly so he could look at her. Nakangiti 
ito sa pagkakahimbing, nakapaligid ang mahabang 
buhok sa makinis nitong mukha. He rubbed the 
back of his hand against her cheek, marvelling at 
the softness of her skin. 

He had never seen anything as beautiful as the 
sight of her that early morning. 

At the height of her passion, she had said she 
loved him. He felt his heart would explode at the 
memory of those words. 

She loved him.  

He slowly lowered his lips to hers and whispered, 
“I love you too, Missy.” 

Deep inside his heart, matagal nang alam iyon 
ni Eric, pero sa pagsasabi niya nang malakas ng mga 
kataga ng pag-ibig, nagbago ang kanyang buhay. At 
lalo pa niya itong babaguhin. Para isama si Missy 
sa lahat ng kanyang plano. Dahil alam niya, mula 
nang araw na iyon, mahihirapan siyang magising sa 
umaga nang hindi magigisnan ang babaeng hawak 
niya noon.

Dahan-dahang nagmulat si Missy. “Eric?”

“Hmm...” tugon niya. “I hope you’re not 

expecting anyone else.”

Ngumiti ito bago yumakap sa kanya. Hinigpitan 
niya ang pagkakayakap dito. Yes, mornings wouldn’t 
be the same if he couldn’t hold Missy like this again. 

Ibig lang sabihin niyon, may mga adjustments 
na kailangang gawin sa malinis na original plan ng 
buhay niya. 

—————

Alas seis na ng umaga nang muling magising si 
Eric. 

Bihis na si Missy. Nakaupo ito sa sofa, nakataas 
ang mga paa, yakap ang mga tuhod at nakapatong 
doon ang baba nito. Nakatingin ito sa labas, may 
pag-aalalang mababakas sa mukha nito.

Bumangon siya at nagbihis. Lumapit siya rito 
para umupo sa likuran nito. Lumingon ito bago 
sumandal sa kanya. Nakita niya ang takot sa mga 
mata nito.

“I’ve never done this,” simpleng sabi nito.

“Alam ko.”

“Gising na by this time sina Mommy at Daddy. 

Any minute, they will realize na hindi ako umuwi 
kagabi.”

She sounded so young. Isang batang natatakot 
mapagalitan. Pero may ibang apprehension sa boses 
nito. May tanong: Saan ito patungo?

“Gusto mo ba akong ipakilala sa kanila?”

Humarap nang maigi sa kanya si Missy. “Eric, 
magkakilala na kayo ng daddy ko.”

Matalino siya pero ilang segundo ang nagdaan 
bago rumehistro ang sinabi nito. Kung sinasabi ni 
Missy na kilala niya ang ama nito, ang ibig lang 
sabihin nito ay…. 

Iisa lang ang Castillo na nasa kompanyang iyon. 
Denial ang unang reaksyon niya. “No.”

“Eric, daddy ko si—”

Hindi niya ito pinatapos. “Architect Martin 
Castillo. My God, Missy! Bakit di mo sinabi?”

Tumingin nang derecho ang babae sa 
kanyang mga mata. “Would it have made a lot of 
difference?” 

“Hindi ko alam. Baka.”

Tumahimik lang si Missy. He realized that his 

answer must have hurt her.

“Hindi naman mababago niyon ang 
nararamdaman ko para sa iyo pero—”

“Pero you would have treated me differently. 
That is precisely the reason kung bakit hindi namin 
ipinagsabi na anak ako ng may-ari. Eric, please don’t 
think na may deception sa ginawa ko. You could have 
checked with the HR department and they would 
have told you.”

“Hindi iyon. Hindi ko naman naisip na niloko 
mo ako. Medyo mas naging komplikado lang. For 
one, I would have to quit my job.”

“Why would you do that?” She sounded 
genuinely distraught.

“Kasi kung papayag ka sa proposal ko, wala 
akong intensyon magtrabaho with my father-in-
law.”

—————

“Bakit ba kayo nagmamadali?” 

Iyon ang unang tanong ng mommy ni Missy 
sa kanya. Naghahapunan sila sa bahay ng mga 
Castillo kung saan hindi siya komportable sa 
gitna ng karangyaan. Hindi siya sanay na may 

dalawang katulong na nakabantay para sa lahat ng 
pangangailangan ng apat na taong kumakain.

“Mom!” protesta ng kasintahan. “You married 
Dad less than three months after you met him!”

Ibinaba ng ginang ang hawak na kubyertos. “Iba 
iyon, Missy.”

Handang makipagtalo ang dalaga. “Bakit naging 
iba?”

Hindi nakapagsalita ang matandang babae pero 
parang naririnig ni Eric ang kasagutan na hindi nito 
isinatinig. Dahil anak nito si Missy, nobody would be 
good enough for her.

“Kumain muna tayo. Mamaya tayo mag-usap 
pagkatapos ng hapunan,” singit ni Mr. Castillo na 
mula pa kanina ay hindi nagpapakita ng reaksyon. 

In fact, nang umuwi si Missy noong ihatid ni 
Eric nang sumunod na araw ay sinabi nitong hindi 
pa ito nagsasalita ng ukol sa nangyari.  

Nang matapos ang hapunan ay nakiusap si Mr. 
Castillo na maiwan muna sila ni Eric sa sala para 
makapag-usap.

“No way, Daddy. I should be part of this 
conversation,” protesta ng dalaga.

He realized that Missy was trying to protect him 

from her father.

“Missy, please,” pakiusap niya.

“Okay,” bantulot na pagsang-ayon nito. 

Pagkaalis ng mag-ina ay humarap sa kanya si 
Architect Castillo.

“Mukhang nakikinig sa iyo ang anak ko, Engr. 
Domingo,” obserbasyon nito pagkaalis ng dalawang 
babae.

“Eric po, Sir,” pagtatama niya.

“Eric. Umaga na umuwi kahapon si Missy. 
Sigurado akong hindi trabaho lang ang dahilan 
dahil kahapon pa rin siya hindi makatingin sa akin 
nang derecho. Magulang ako, alam ko ang nangyari. 
Nararamdaman din iyon ng mommy niya pero ayaw 
lang niyang maniwala dahil para sa kanya, Missy 
will always be her little girl.”

“I’m sorry, Sir.”

“Huwag mong sabihin ‘yan. You are not sorry. I 
can see the way you look at my daughter.” 

Inalok siya ng matanda ng sigarilyo at nang 
tumanggi siya ay nagsindi ito ng isang stick.

“Missy had always hated it when I smoke.”

Ngumiti lang siya. 

“I don’t have anything against you, Eric. Gusto 
ko lahat ng alam at nakita ko sa iyo. Siguro kung mas 
naging handa lang ako sa sitwasyon, sasabihin kong 
tulad mo ang pipiliin ko para sa anak ko,” sinserong 
saad ng kausap. 

Muli, hindi niya alam kung dapat siyang 
magsalita kaya nanatili siyang tahimik.

“I assume that with your resignation, you 
wouldn’t want any kind of support from us.”

Tumango ang binata bilang pagkumpirma. 
“Kaya ko pong buhayin ang anak n’yo kung iyon ang 
ipinag-aalala n’yo.”

“Aaminin ko na humahanga ako sa iyo sa 
pagsasabi mo niyan. Nirerespeto ko ang prinsipyo 
at kakayahan mo at hindi sa minamaliit kita. 
Remember, you work for me o kung tatanggapin ko 
ang resignation letter na ibinigay sa akin kahapon, 
you used to work for me. Alam ko kung magkano ang 
kinikita mo at alam ko na sapat iyon para mabuhay 
nang komportable ang sinuman. 

“Pero si Missy… my daughter, I’m afraid she grew 

up practically a princess. Ni wala siyang konsepto ng 
pera. Ang akala nga niya ay mura lang ang P2,200 
na t-shirt dahil nabili niya iyon on sale. Alam mo ba 
kung bakit siya nagtrabaho para sa iyo?”

Hindi na hinintay ni Mr. Castillo ang sagot niya, 
sa halip ay nagpatuloy ito, “Dahil pinilit ko siya. 
Dahil bago iyon, nakalimang lipat na siya ng trabaho 
sa loob ng isang taon. She couldn’t even seem to 
decide what to do with her life.”

“With all due respect, Architect Castillo, ano po 
ba ang gusto niyong sabihin?”

Anyong may sasabihin itong iba pero nagbago 
ang isip. “Wala, Eric. I’m just a babbling old man 
who loves his daughter more than anything else 
in the world. Too much, I’m afraid. Kung mahal ka 
niya. Kung mahal mo siya. Kung gusto n’yo pareho 
ang gagawin n’yo, hindi ko kayo pipigilan. Baka 
nga makakabuti ka para sa kanya. Baka ikaw ang 
kailangan niya para matutunan niya kung ano talaga 
ang kanyang gusto sa buhay.” 

Seryoso ang pagkakasabi niyon ng matandang 
lalaki, pero nagbago ang expression sa mukha nito. 
Nandoon ang acceptance. Nakuha rin nitong magbiro 
sa sunod nitong sinabi. “At saka inoobserbahan ko 
kayo kanina, the two of you couldn’t seem to get your 

hands off each other, anyway. Baka pag hindi ko pa 
kayo pinayagan, mauna pa sa kasal ang binyagan ng 
magiging apo ko.” Tumigil ito saglit. “Just promise 
me, you’ll take good care of my daughter.” 

—————

They were married in a simple ceremony. 

Simple lang ang kaya ni Eric at kung mahal 
siya ni Missy, dapat ay sapat na iyon. Kaya sa kabila 
ng alok ng mga magulang nito na sagot nila ang 
engrandeng kasalan, nagpakasal lamang sila sa 
maliit na simbahan. Malalapit na kaibigan at kamag-
anak lamang ang inimbitahan.

Kahit sa kapayakan ng okasyon, malinaw sa 
kaunting bisitang naroon ang pagmamahalan ng 
dalawang ikinasal. 

Dahil sa nasaksihan, walang makapaniwala sa 
mga ito nang maghiwalay sila wala pang isang taon 
matapos ang kanilang kasal.


